
O sector hortícola galego fronte 
ao cambio climÆtico (II)

As prÆcticas agrícolas como medidas de mitigación.
Os sistemas sostibles de uso e manexo do solo poden ter 
unha importante contribución á protección do clima, con 
determinadas técnicas de cultivo pódense limitar as emisións 
de gases de efecto invernadoiro ou mellorar a fixación de 
carbono no solo.
O correcto manexo de fertilizantes é unha das principais 
medidas a ter en conta. Un uso máis eficiente na aplicación 
dos fertilizantes nitroxenados, por exemplo, pode reducir sig-
nificativamente as emisións de óxido nitroso á atmosfera.
A adopción de cultivos con menor necesidade de fertilizantes 
e pesticidas é outra forma de reducir as emisións. Un exem-
plo importante é o uso de rotacións de cultivo con legumino-
sas, que non precisan da adición de fertilizantes nitroxena-
dos xa que son capaces de fixar o nitróxeno atmosférico e 
transformalo en formas máis asimilables para a planta.
Técnicas de cultivo como a agricultura de conservación, 
onde diminúen as tarefas de labranza, realizando a rotación 
de cultivos e a conservación dos restos dos cultivos sobre o 

solo, favorecen o enriquecemento en materia orgánica dos 
terreos de cultivo, ademais de favorecer o secuestro de car-
bono. Os solos agrícolas poden actuar como sumidoiros de 
carbono, capturando o CO2 da atmosfera e incorporándoo á 
biomasa vexetal. Na actualidade, os solos europeos acumu-
lan 70 millóns de toneladas de carbono, o que equivale a 30 
anos de emisións de toda Europa, polo que se fai necesario 
tomar as medidas oportunas para conservalos.

Máis información na Ecoguía “O sector hortícola galego fron-
te ao Cambio Climático” dispoñible na sección “Documentos” 
da web do proxecto.

Actualidade da Campaæa LIFE+ �CAMBIAR O CAMBIO�
O pasado 4 de decembro tivo lugar en Cambados a primeira 
xornada “O viticultor galego fronte ao Cambio Climático”. 

Esta xornada contou coa presenza 
do catedrático de Edafoloxía da USC 
Francisco Díaz-Fierros que explicou 
aos asistentes as evidencias que o 
cambio climático está a deixar no 
sector vitícola en Galicia. Pola tarde, 
os 76 asistentes á xornada realizaron 
unha visita técnica a un horto solar 
da zona.
En decembro, 29 mozos e mozas do 
CPI San Vicente da Baña participa-
ron na campaña de sensibilización no 
ámbito escolar “O agricultor galego 

fronte ao Cambio Climático”.

Para máis información pódese consultar a web www.
unionsagrarias.org/life+cambiarocambio 

“Coa contribución do instrumento financeiro LIFE da Comunidade 
Europea”.
Este material non expresa necesariamente a visión da Comisión.

Xornada específica Cambados.Visita a horto solar

Xornada Cambados “O viticultor galego fronte ao Cambio Climático”

O sector vitícola galego fronte 
o cambio climático (I)

Efectos do Cambio Climático no sector vitícola
Segundo as últimas predicións esperase que o incremento da 
temperatura global do planeta chegue a ser de entre 2 a 4,5ºC 
no século XXI. Tendo en conta que a uva é especialmente sensi-
ble á calor e que precisa dun rango de temperaturas moi estrei-
to para producir viños de calidade, enténdese a preocupación 
do sector ao respecto. O incremento da temperatura provoca 
un incremento da 
graduación alco-
hólica dos viños, 
merma a súa 
acidez e en suma 
provoca unha 
maior inestabili-
dade microbiana, 
o que fai que os 
viños teñan un 
menor frescor e 
se poidan con-
servar durante 
menos tempo. 
Prodúcese tamén 
un incremento na incidencia das 
pragas. Ademais de que o aumento 
de temperatura media tamén esta a 
repercutir na cantidade de materia 
orgánica do solo.
Outro dos problemas asociados ao 
cambio climático é a seca o que leva 
consigo o emprego de sistemas de 
irrigación incrementando, polo tan-
to, os custos de produción.
Con todo, as alteracións que o cam-
bio climático esta a traer en Galicia non supoñen só des-
vantaxes para o sector vitícola: diminúe o risco de xeadas 
o que mellora as condicións para a vide. O incremento de 
temperatura traerá consigo a ampliación considerablemente 
da superficie cultivable para viñedos en Galicia, no caso do 
Ribeiro podería ata duplicarse. As novas condicións climá-
ticas tamén propiciarían o cultivo de tintos de calidade en 
Galicia, por exemplo en zonas coma do Barco de Valdeorras, 
con solos calcos e onde o clima será especialmente seco.
Máis información na Ecoguía “O sector vitícola galego fronte 
ao Cambio Climático” dispoñible na sección “Documentos” 
da web do proxecto.

Actualidade da Campaña LIFE+ “CAMBIAR O CAMBIO”
O 19 de febreiro tivo lugar en Santiago de Compostela o 
terceiro “Taller de capacitación de técnicos comarcais”, nel, 
abordáronse os últimos ditames da UE sobre o papel dos 
bosques e o sector forestal fronte o cambio climático. Estes 
coñecementos serviranlles para mellorar o servizo de aseso-
ramento medioambiental que prestan.

Durante o pasado mes de xaneiro tivo lugar a 
ce l eb rac i ón 
das xornadas 
e s p e c í f i c a s 
“O gandeiro 
galego fron-
te ao Cambio 
C l i m á t i c o ” . 
Como resul-
tado da con-
vocatoria 194 
gandeiros de 
toda Galicia 
part ic iparon 
nestes even-
tos, os resul-

tados foron moi positivos 
e moitos dos asistentes 
recoñeceron que as evi-
dencias do cambio climáti-
co xa as están a sentir de 
forma evidente.
O 24 de marzo, técnicos do 
proxecto achegáronse ata 
o CEIP José María Lage, en 
Ortigueira, para celebrar 

a xornada de sensibilización escolar “O agricultor galego 
fronte ao Cambio Climático”, como resultado da información 
recibida a maioría deles recoñeceron que modificarán os 
seus hábitos.

Para máis información pódese consultar a web www.
unionsagrarias.org/life+cambiarocambio 
“Coa contribución do instrumento financeiro LIFE da Comunidade 
Europea”. Este material non expresa necesariamente a visión da 
Comisión.

Xornada sensibilización escolar “O agricultor galego fronte ao 
Cambio Climático”, CEIP José María Lage, en Ortigueira.

Taller de capacitación de técnicos comarcais.
Xornada específica “O gandeiro galego 
fronte o Cambio Climático en Arzúa.

Conservación da materia orgánica 
no solo
En Galicia, a vide configura a paisaxe 
e está perfectamente integrada no 
medio natural: o emparrado, a viticul-
tura de montaña en terrazas ou socal-
cos, etc, e ten unha importancia capi-
tal no mantemento do medioambiente, 
en especial, na protección de solos 
que xeralmente son pobres e que, de 
non ser polo viñedo, estarían abando-
nados ao non ser susceptibles de ser 
cultivados con cultivos alternativos.
Ademais, en Galicia, a superficie cul-
tivada con vide ofrece un dobre bene-
ficio medioambiental na loita contra 
o cambio climático: por unha banda 
absorbendo gases de efecto inverna-
doiro coma o CO2 e, finalmente na pre-
vención de incendios forestais actuan-
do coma devasas naturais.
Actualmente, o incremento da tem-
peratura esta provocando certas alte-
racións do solo, acelerando a perda 
de materia orgánica. Se ben os solos 
galegos non soían ter problemas en 
canto ao contido en materia orgánica, 
actualmente a situación é ben distinta, 
arredor de 90.000 hectáreas de solo 

galego presentan déficit de materia 
orgánica, o que representa un perigo 
para a fertilidade do mesmo, en con-
dicións de risco de degradación das 
propiedades físicas, químicas e bio-
lóxicas do solo.
Deberase xestionar adecuadamente a 
materia orgánica no solo, con aportes 
periódicos de fertilizantes orgánicos 
ou compost, ademais de empregar 
sistemas de manexo do solo sostibles.
Máis información na Ecoguía “O sector 
vitícola galego fronte ao Cambio Climático” 
dispoñible na sección “Documentos” da 
web do proxecto.

Actualidade da Campaña 
LIFE+ “CAMBIAR O 
CAMBIO”
As xornadas de sensibi-
lización escolar “O agri-
cultor galego fronte ao 
Cambio Climático” segue 
a súa andadura polos 
colexios e institutos gale-
gos: Cardenal Cisneros en 
Ourense, IES Nº1 en Ordes, 
CEIP Ana Mª Diéguez en 
Asados, IES Valle-Inclán 

en Pontevedra e CEIP De Casas en 
Lugo. Ata o de agora un total de 462 
alumnos asistiron a estas xornadas.
Durante o mes de abril celebráron-
se as derradeiras xornadas especí-
ficas correspondentes ao subsector 
vitícola, “O viticultor galego fronte ao 
cambio climático”, nas localidades 
de Ourense, Verín e Monforte. Nelas 
os asistentes puideron constatar os 
efectos que o cambio climático esta a 
deixar neste subsector, así como parti-
cipar da mesa redonda na que expuxe-
ron os seus puntos de vista sobre as 
melloras de xestión e manexo neste 
subsector fronte ao cambio climático.
O pasado 22 de abril entregouse un 
dos premios do concurso de debuxo 
correspondente ás xornadas de sensi-
bilización escolar no CEIP Víctor Sáenz 
de Mazaricos. A gañadora foi a alum-
na Alejandra Cuns Nieto que recibiu 
un diploma honorífico e un maletín de 
debuxo.

Para máis información pódese con-
sultar a web www.unionsagrarias.
org/life+cambiarocambio
“Coa contribución do instrumento 
financeiro LIFE da Comunidade Europea”.
Este material non expresa necesariamen-
te a visión da Comisión.

O sector hortícola galego 
fronte o cambio climático (II)

Asistentes á xornada específica “O viticultor galego fronte ao Cambio Climático na visita técnica a 
Gaélica Solar na Tecnópole en Ourense.

Entrega do premio do concurso de debuxo no CEIP Víctor Sáenz 
de Mazaricos.

Galicia reúne unhas excepcionais con-
dicións para a actividade forestal cuns 
recursos forestais que contribúen de 
forma substancial ao desenvolve-
mento rural da comunidade, creando 
emprego, xerando rendas e fixando 
poboación.
A enorme capacidade produtiva do 
monte galego permite que Galicia 
achegue unhas cifras próximas ao 
40% do volume total español tanto de 
curtas como de madeira serrada, así 
como o 60% dos taboleiros derivados 
da madeira.
Con todo, os efectos do cambio climá-
tico sobre o subsector forestal galego 
poden facer variar esta situación:
-Sanidade forestal: a participación de 
determinadas pragas favorecidas polo 
cambio climático pode chegar a ser 
moi relevante no proceso de deteriora-
ción das áreas forestais e por tanto na 
evolución dos ecosistemas forestais e 
nas paisaxes resultantes aos que dan 
lugar, e mesmo algunhas especies 
forestais poderían resultar pouco inte-
resantes para o seu aproveitamento 
debido aos problemas sanitarios que 
lles fan diminuír a súa capacidade 
produtiva.
-Desprazamento en altitude: algunhas 
das especies forestais máis emblemá-
ticas de Galicia están a verse despra-
zadas en altitude debido ao cambio 
nas condicións climáticas e están a 
ser substituídas por outras especies 
de tipo máis mediterráneo. Un exem-
plo desta situación sucede en zonas 
como os Ancares ou a Serra do Courel 
onde as faias (Fagus sylvatica) viron 
reducida a súa presenza.
-Incendios: supoñen unha gran amea-
za para os ecosistemas forestais, 
afectan aproximadamente a un 5% 
das masas arbóreas. A análise das 
tendencias a longo prazo de diver-

O sector forestal galego fronte 
ao cambio climático (I)

sas variables meteorolóxicas foi un 
elemento clave no establecemento 
das evidencias do cambio climático, 
Estudos levados a cabo en Galicia 
poñen de manifesto que os incendios 
serán máis rápidos e intensos no futu-
ro, especialmente nos períodos libres 
de choiva e na época de seca invernal.

Actualidade da Campaña LIFE+ 
“CAMBIAR O CAMBIO”
Entregáronse algúns dos premios 
pertencentes ao concurso de debuxo 
correspondente ás xornadas de sensi-
bilización escolar: no CEIP San Vicenzo 
de Vimianzo a gañadora foi Ana 
Caamaño, no CEIP Antonio Magariños 
de Cambados a gañadora resultou 
Alexandra dos Santos, no CEIP José 
María Lage de Ortigueira o debuxo 
premiado pertencía a María Infante 
Cortés e no CEIP Ana Mª Diéguez de 
Asados a premiada foi Coral Romero 
Novoa.

Entrega premio CEIP San Vicenzo de 
Vimianzo

Entrega premio CEIP Ana Mª Diéguez de 
Asados

Entrega premio CEIP José María Lage de 
Ortigueira

Entrega premio CEIP Antonio Magariños de 
Cambados




